
SOSIALURIN 9226

Ikki við: Hannes Angarsson (knæið, 
2 vikur), Jógvan Skeel Nolsøe (fibur 
og knæið), Bjarni Petersen (beklað, 1 
vika)
Ivasamir: Høgni Eysturoy og Alex 
Mellemgaard (Aftur eftir skaða)

Allir mans tøkir Ikki við: Rókur av Fløtum Jespersen 
(fibur, óvist)

Ikki við: Jóhan Petersen (skaddur, 
ógreitt)

Ikki við: Semir Hadzibulic (leikbann), 
Hørður Askham, (leikbann), Meinhard 
Joensen, David Langgaard, Tórur 
Jacobsen
Ivasamir: Ísak Simonsen, Páll A. 
Klettskað, Ahmed Mujdragic, Atli 
Danielsen, Sørmundur Kalsø

LIÐ TÍÐINDILIÐ TÍÐINDI

B36 HBEB/Streymur KÍÍF

FÓTBÓLTUR   Um vikuskiftið verður mest avgerandi umfarið í Effo-deildini 
higartil í ár. Fuglfirðingar spæla fyri seinasta møguleikanum at hanga í, 
meðan fýra av fimm teimum stóru spæla innanhýsis dystir. Umfarið 
er framskundað, so longu leygarkvøldið vita vit nógv meir

ÍTRÓTTUR

TRÓNDUR ARGE

Seinasta umfar í øðrum 
triðingi verður spælt í 
kvøld og í morgin. Tá hava 
øll liðini spælt tvær ferðir 

móti hvørjum øðrum. Tá ber til at 
gera upp, tí luturin hevur verið eins 
fyri øll liðini. Bæði í toppinum og 
botninum eru avgerandi dystir. Tó 
er ongin dystur so avgerandi, sum 
botndysturin ÍF-Skála er fyri ÍF. 
Tað stendur um lív í bestu deildini.

Hinvegin er lagt upp til ársins 
dyst higartil, tá KÍ og Víkingur 
bresta saman í Klaksvík á Summar 
Festivalinum. B36 og HB spæla fyri 
at hanga í, meðan NSÍ brádliga er 
farið at blanda seg í oddastríðið.

Skerdir klaksvíkingar
KÍ-VÍKINGUR: FRÍGGJADAGIN KL. 18
DÓMARI: EILER RASMUSSEN
Stóri spurningurin undan topp-
dyst inum millum KÍ og Víking er, 
hvussu skerdir klaksvíkingarnir 
verða. Upptaktin til dystin móti 
Vík ingi hevur verið beisk, tí um-
framt at tapa 2-1 við Margáir fyri 
EB/Streymi, so fekk liðið eisini tvey 
leik bann og tveir skaðar undan 
topp brakinum.

Spælskiparin og motorurin á 
mið vøllinum, Semir Hadzibulic 
bleiv útvístur, meðan kletturin í 
verjuni, Hørður Askham, fekk sítt 
fjórða gula kort í hesum kapp ing-
ar árinum og hevur tí leikbann.

Afturat tí, so máttu bæði Páll 
A. Klettskarð og Ísak Simonsen 
lata seg skifta út við skaða. Páll A. 
Klett skarð stóð fastur í vøllinum 

til venjing undan dystinu móti 
EB/Streymi, meðan Ísak Simonsen 
hev ur verið nógv belastaður sein-
astu dystirnar.

– Vit klára at stilla við einum lið-
ið, men tað má verða eitt væl gjøgn-
um hugsað taktiskt upplegg, tí vit 
klára ikki at stilla við tí, sum vit 
van liga vildi sagt er okkara sterk-
asta lið í toppform. Men eg eri við 
gott mót, tí eg síggi at spæl ar ar nir 
vilja meiri enn tað teir vísa í løt-
uni. Vit verða uttan onkrar pro fil-
ar og tað kemur helst at ávirka eitt 
sindur, men vit ætla ikki at leggja 
okkum niður, segði Mikkjal Thom-
as sen eftir dystin móti EB/Streymi.

Tað tykist enn ógreitt hvør av 
iva somu spælarunum vera við. Úr 
Klaks vík ljóðar, at Ísak Simonsen 
og Ahmed Mujdragic helst spæla. 
Ahmed Mujdragic breyt nøsina 
und an ólavsøkudystinum móti HB. 
Hin vegin er meiri ivasamt um Páll 
A. Klettskarð verður klárur. Tað 
hev ur eisini ljóðað, at Sørmundur 
Kalsø, sum flytur av landinum í 
næst um, møguliga verður við eina 
sein astu ferð.

Fyri Víking sær betri út á mann-
inga síðuni. FM vinnararnir eru tó 
utt an Andreas Lava Olsen, sum 
fram vegis er skaddur, eftir at hann 
misti ein knív á stórutá.

Vit gita javnleik
Hesi bæði liðini hava spælt ótrúliga 
spenn andi og tættar dystir seinasta 
hálva annað árið. Víkingur hevur 
mun in á stigatalvuni við trimum 
stig um, men nú hava runavíkingar 
lagt seg í millum. Undir vanligum 
um støðum hevði KÍ farið eftir sigr-

in um, men tað ber illa til at koma 
utt an um leikbann og skaðar hjá 
klaks víkingum.

Tí meta vit, at hetta verður ein 
dyst ur, har KÍ í størri mun kann 
liva við einum javnleiki. Tað kann 
Vík ing ur sum so eisini, hóast NSÍ 
er farið av bjóða av. Víkingur hevur 
til tíðir torført við at skapa dystir, 
men tykist heldur leggja dent á 
umstillingar ella skjótálop, tá hini 
lið ini gera villur.

Væntandi fer KÍ at 
hava fokus á tí øk-
in um og spæla við 
fimm í verjuni. Tí 
kundi verið líkt til 
at ein javnleikur 
er eitt gott boð.

Sosialurin tippar: 
1-1

Kjansurin hjá B36
TB/FCS/ROYN-B36: 
LEYGARDAGIN KL. 15. DÓMARI: 
PETUR REINERT
Við fimm sigrum á rað hevur B36 
bjóðað toppinum av. Hetta viku-
skift ið kann árstalsfelagið endaliga 
stað festa, at liðið er við í stríðnum 
um FM-heitið. Meðan hini fýra 
stóru møtast innanhýsis, skal B36 
spæla móti suðuroyingum, sum 
hava tapt tríggjar ferðir upp í slag 
í seinnu hálvu.

– Hjá okkum ræður um at halda 
fast í góðu gongdini. Tað er ræðu liga 
nógv stuttligari at vinna. Nú skulu 
vit bara hugsa um okkara og halda 
fast í gongdini, so er møguleiki 
fyri at yvir hála ein av hin um um 
vikuskiftið, sigur Jákup á Borg, 

venjari hjá B36.
B36 er upp á 

fleiri mátar fav or itt ur, 
men tað hoyrir eisini við til líkn-
ingina, at TB/FCS/Royn vann sein-
ast B36 var á vitjan, men Jákup á 
Borg er ikki bangin fyri, at 3-2 ósig-
urin fyrr í ár hevur sett seg.

– Slett ikki, tí vit førdu 2-0 og 
gjørdu nógv rætt. Eg veit ikki hvat 
vit gjørdu skeivt, men tað var eitt 
tíðs punkt, har vit ikki vóru góðir 
til at avgera dystir. Seinast vit vóru 
har gjørdu vit tað avbera væl til og 
við seinasta kortið, sigur Jákup á 
Borg.

Hann er uttan Hannes Agn ars-
son, sum enn hev u r trup ul leik ar 
við knænum. Fyri suð ur oy ing ar 
snýr tað seg um at koma í gongd 

a f t u r , 
eftir summ ar-

feri una. Jón Krosslá Poulsen og 
Eirikur Magn us ar son hava sitið 
yvir við leik banni, meðan Dánjal 
Godtfred byrj aði seinast móti NSÍ, 
eftir at hava verið skaddur í eina 
tíð.

Formkurvan sigur, at B36 er om-
an á í løtuni.

Sosialurin tippar 2-3

Seinasti kjansurin hjá ÍF
ÍF-SKÁLA: LEYGARDAGIN KL. 15
DÓMARI: RANSIN DJURHUUS
Albert Ellefsen er nýggjur venj ari 
í Fuglafirði og hann er ikki í iva. 
Hetta er seinasti møguleikin hjá 
fugl firð ingum at bjarga lívinum í 
bestu deildini á hesum sinni. Liðið 


